
Innleiing 
Sjølv om eg har vore involvert i ymse arbeid under mine seks veker på Borg, mellom anna noko 
skinnarbeid og garnknyting, så har hovedvekta bestått av arbeid med bein og gevir. Eg vil fyrst gje 
ein del generelle observasjonar på materialsida, så ta for meg dei praktiske problemstillingane i 
førehald til tilverkinga. 
 

Materialar 
Ulike typer harde animalske materialar har forskjellige eigenskapar. Her på Borg har eg arbeidd 
med bein i frå storfe og kval, gevir av elg og reinsdyr og noko med tann i frå kval (elfenbein). Eg 
vil beskrive dei ulike materialane sine eigenskapar slik: 

�  Storfe-bein: Hardt, men lite fleksibelt (toler brekking og slag dårleg). 
�  Kval-bein: Relativt mjukt og middels fleksibelt. 
�  Elgegevir: Nokså hardt og veldig fleksibelt. 
�  Reinsgevir: Relativt mjukt og veldig fleksibelt. 
�  Hvaltann: Særs hardt og middels fleksibelt. 

 
Beinet missar fleksibilitet og hardhet når kokt. Ferskt bein er vanskelegare å arbeide med grunna at 
det ofte er feittete og glatt. I tillegg vert det ikkje like kvitt. Når ein kokar heile bein så bør ein passe 
på å hogge eit hol i beinet for at dei ikkje skal sprekke ukontrollert. Alternativt til koking kan bein 
gravast ned for å rensast. Å legge dei i ei maurtue skal vere ein hurtigmetode. 
 
Dei beste gevira er dei som har blitt plukka rett etter felling på våren. Veret vil forvitre gevira, 
særleg der det ligg vått, samt at gnagerar og hjortedyr vil ete på dei. Gevir saga av etter jakt/slakting 
på hausten og forvinteren er brukande, men ikkje like bra som gevir som ein finn liggande. Dette 
kjem av den enkle grunn at gevira fortset å utvikle seg heilt til fellingstidspunktet og har dermed 
tjukkare veggar, noko som er meir gagnleg til dei fleste føremål. 
 
Dersom dykk på eit seinare tidspunkt får sjangsen til å ta tenner i frå eit hvalkadaver så vil eg 
anbefale å trekkje dei ut i staden for å hogge dei av med øks. I følgje ein av dei besøkande på 
museet så finnast meir enn 2/3 av tanna nedi kjeven. 
 

Grunnteknikkar 
Både bein, gevir og elfenbein blir til ein viss grad påverka av bruk av varmt vatn, i ulik grad etter 
kor hardt materialet er. Gevir vert meir påverka i førehald til hardheten verkar det som og kan lett 
skjerast med kniv etter ei god søkking. Uansett brukar eg alltid å arbeide med materialet vått, på 
grunn av det skadelege støvet. 
 
Saging vart gjort med moderne baufil. Den tradisjonelle i utstillinga viste seg å fungere på 
utilstrekkeleg på grunn av sløvhet, men kanskje i enda større grad at bladet var for tjukt. Ein del av 
poenget med sag føler eg er at det skal gå fortare enn å rispe ei renne. I førehald til saga kopiert i frå 
mestermyrfunnet er risping mykje raskare. Det vart vel å merke laga ei tunnare sag på slutten av 
mitt opphald, og denne fungerte betre. 
 
På langs finn eg det upraktisk og langsamt å sage, sjølv med moderne baufil. I staden så rispar eg 
meg veg nesten i gjennom beinet med spissen på ein kniv. Eg smidde meg eit lite spesialverktøy til 
dette føremålet som fungerte bra. Dersom beinet er særs tjukt så hjelper det å ta litt i frå begge sider. 
Med gevir så tek eg alltid i frå to sider så lenge biten alt ikkje er kløyvd. Gevir treng ikkje å skjerast 
i gjennom meir enn ca. 80% ned til margen for å få ein relativt påliteleg sprekk. 

Sjølve delinga vert gjort med at ein slår ein meisel ned i toppen av sprekken på tvers inn i kjernen. 
Dersom ein ikkje skal dele like store halvdelar eller delar i 3 delar i stadan for 2 eller 4 så slåast 
fyrst inn til ca. midten i frå alle rennene på ein ende, deretter andre enden. Når ein har fått starta 
sprekkar i frå begge endar kan ein byrje å legge litt meir kraft inn og skilje delane i frå kvarandre. 
Ein sprekk søm byrjar å dra ut av renna kan ofte også korrigerast ved å starte frå andre enden. 
 
Dei grove bitane vart tilhogd med ein middels tung kniv. Dette sparte mykje tid med raspa og 
steinen. Raspa var klart mest effektiv på bein og elfenbein, eg trur ikkje den var skarp nok til å vere 
brukbar på gevir. 
 
I visse tilfelle var det nødvendig å bruke bor. Dei to skjebora var gode til føremålet, men var litt for 
store for enkelte av hola. Det vart smidd eit mindre skjebor til festing på ein bogedrill, og også eit 
bor som minna mest om ein spiker. Skjeboret fungerte klart betre. Til særs små hol, slik som på 
nåler, fungerte det bra både å bore med ei metallnål og risse inn ei renne frå begge sider. Etter 
opphaldet på Borg har eg bare brukt inrissingsmetoden, sidan den gjev eit lengre hol og at det 
dermed vert lettare å tre nåla. Alternativet er å lage eit større hol, men dette vil nødvendigvis gå ut 
over styrken til auget på nåla, ettersom veggane vert tunnare. 
 
All gravering og utholing vart gjort med graveringsverktøyet, som er nemnt tidlegare. I mangel av 
eit autentisk substitutt og tilfredstillande frihåndserfaring, så vart mønsteret fyrst rita opp med 
blyant. Rennene vart i etterkant smurde med trekol og voksa. Den ekstra voksen og trekolet som 
sverta mellom furene, vart høvla av forsiktig med kniv. 
 
Liste over ting eg lagde på Lofotr i 2007: 

·  3 nåler av kvalbein. 
·  1 nål av elgegevir. 
·  1 stor fiskekrok av storfebein. 
·  1 middels storleik fiskekrok av elgegevir. 
·  1 inngravert kappenål av storfebein. 
·  1 garnbindingsnål av storfebein. 
·  1 inngravert knapp av kvaltann. 
·  1 coracle/currach. 
·  2 skinnskraper av reinsgevir. 
·  1 liten graveringskniv av jern. 
·  3 brynesteinar av Eidsborgstein. 
·  Skjefting av ein bogedrill. 

Konstruksjonen av Currachen kan finnast på denne adressa. Dykk kan godt bruke denne, i ein meir 
eller mindre modifisert versjon. :http://livingprimitively.com/?p=136 
 

Uferdige prosjekt: 

·  4 meter av eit 50 meter langt laksegarn. 
·  Ein sammensatt gevirkam (reinsgevir). 

Foto 

   
Figur 1 Sammensatt gevirkam (reingevir) 
 

 
Figur 2  Skinnskraper (reingevir) 
 

  

Figur 3 Fra høyre:  Garnbindingsnål (storfebein), inngravert 
knapp av hvaltann,  inngravert kappenål (storfebein), tre nåler 
(hvalbein), en stor fiskekrok (storfebein) og en middels stor 
fiskekrok (elggevir) 

Figur 4 Eidsborgbryner, harpunspiss (ikke omtalt i teksten) og en fiskekrok 
 

 
Figur 5 Brodering med beinnål 


